
ᑎᑎᕋᕐᓯᒪᓂᖏᑦ 7:
ᐃᓚᒌᒍᓰᑦ

ᐃᓅᖃᑎᒌᑦᓯᐊᕐᓂᖅ

ᐃᑉᐱᒍᓱᑦᑎᐊᕐᓂᖅ ᐊᓯᑦᑎᓐᓂᒃ,
ᐃᓚᒌᒍᓯᕐᓂᑦ ᐊᒻᒪᓗ ᑲᒪᑦᑎᐊᕐᓂᖅ

ᑭᒃᑯᑐᐃᓐᓇᕐᓂᑦ

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᙵᕕᒻᒥᒃ ᐃᓱᒪᔅᓴᕐᓯᐅᕈᑎᖃᕐᓂᖅ
ᐃᓅᖃᑎᒌᑦᓯᐊᕐᓂᖅ: ᐃᑉᐱᒍᓱᑦᑎᐊᕐᓂᖅ ᐊᓯᑦᑎᓐᓂᒃ, ᐃᓚᒌᒍᓯᕐᓂᑦ ᐊᒻᒪᓗ
ᑲᒪᑦᑎᐊᕐᓂᖅ ᑭᒃᑯᑐᐃᓐᓇᕐᓂᑦ

ᐱᒋᐊᕈᑎᖃᓚᐅᖅᑕ ᑐᐃᕗᑦ ᖃᓱᑎᓪᓗᒋᒃ, ᖃᓱᑎᓪᓗᒍ ᐊᓪᓕᕈᐃᑦ ᓯᑯᙱᓗᑎᓪᓗ
ᐊᓂᕐᓵᑯᑖᖃᑦᑕᓯᓐᓈᑲᐃᓐᓇᕐᓗᑎᑦ, ᐅᐃᓪᓗᑎᑦ ᐅᐃᒍᒪᓕᕈᕕᑦ ᑖᓐᓇ ᒪᑉᐱᒐᖅ
ᑲᒪᒋᒋᐊᓯᓂᐊᕋᑦᑎᒍ. 

ᐃᑉᐱᒍᓱᑦᑎᐊᕐᓂᖅ ᐊᓯᑦᑎᓐᓂᒃ, ᐃᓚᒌᒍᓯᕐᓂᑦ ᐃᓅᓯᕐᒥ ᐊᒻᒪᓗ ᑲᒪᑦᑎᐊᕐᓂᖅ ᐊᓯᑦᑎᓐᓂᒃ
ᑐᑭᖃᙳᓱᒻᒪᑦ ᐊᔾᔨᒌᙱᑐᒡᒍᑎᓂᑦ ᑭᒃᑯᓕᒫᓄᑦ. ᐊᑐᖃᑦᑕᕐᓂᕗᑦ ᓂᑲᒍᓱᓐᓂᕐᒥᒃ
ᐃᑉᐱᒍᓱᑦᑎᐊᓂᕐᒥᓪᓗ ᐃᓚᖃᐅᓯᑦᑎᓐᓂᒃ ᐊᓯᑦᑎᓐᓄᑦ ᐊᒻᒪᓗ ᐃᒻᒥᑦ ᖃᐅᔨᒍᑎᒋᓲᕆᒐᑦᑎᒍ ᑭᓱᑦ
ᐱᒻᒪᕆᐅᓂᕐᐹᖑᒻᒪᖔᑕ ᐃᓅᓯᑦᑎᓐᓂ. 

ᓇᓗᓇᐃᕐᓯᓂᖅ ᖃᓄᖅ ᑐᑭᖃᕐᒪᖔᖅ ᐃᑉᐱᒍᓱᑦᑎᐊᕐᓂᖅ ᐊᒻᒪᓗ ᑲᒪᒋᔭᖃᑦᑎᐊᕐᓂᖅ
ᐊᓯᑦᑎᓐᓂᒃ ᐊᑲᐅᔪᒥᒃ ᓈᒻᒪᑦᑐᒥᒃ ᐊᑐᓂᑦ ᐃᓅᓯᕆᕙᑦᑕᑎᓐᓄᑦ ᐱᒻᒪᕆᐅᒻᒪᑦ. ᐃᓕᓐᓂᐊᕐᓂᖅ
ᖃᓄᖅ ᐃᑉᐱᒋᔭᐅᑦᑎᐊᖃᑦᑕᕈᒪᒻᒪᖔᑦᑕ ᐊᒻᒪᓗ ᑲᒪᒋᔭᐅᑦᑎᐊᖃᑦᑕᕈᒪᒻᒪᖔᑦᑕ
ᑐᑭᓯᕙᓪᓕᕈᑎᒋᔪᓐᓇᕋᑦᑎᒍ ᖃᓄᖅ ᑐᑭᓯᑎᑦᑎᖃᑦᑕᕈᒪᒻᒪᖔᑦᑕ ᐊᒻᒪᓗ ᐊᑐᖃᑦᑕᕈᒪᒻᒪᖔᑦᑕ
ᑐᑭᓯᓯᒪᔭᑦᑎᓐᓂᒃ ᑖᔅᓱᒥᖓ ᑐᙵᕕᒻᒥᒃ ᐃᓚᖃᐅᓯᑦᑎᓐᓂᒃ ᐊᒻᒪᓗ ᓄᓇᖅᑲᑎᑦᑎᓐᓂᒃ. 

ᖃᓄᖅ ᐃᑉᐱᒍᓱᑦᑎᐊᕐᓂᖅ ᐃᓕᓐᓄᑦ ᑐᑭᖃᖅᑲ? ᖃᓄᖅ ᐊᑐᓲᖑᕕᑦ ᐃᑉᐱᒍᓱᑦᑎᐊᓂᕐᒥᒃ ᐊᒻᒪᓗ
ᑲᒪᒋᔭᖃᑦᑎᐊᓂᕐᒥᒃ ᐊᓯᓐᓂᒃ ᐅᕝᕙᓘᓐᓃᑦ ᐃᓕᓐᓂᒃ ᖃᐅᑕᒫᑦ ᐃᓅᓯᕆᕙᑦᑕᕐᓂᒃ?
ᐱᕕᖃᑲᐃᓐᓇᕆᑦ ᐃᓱᒪᔅᓴᕐᓯᐅᕈᑎᒋᓗᒋᑦ ᑖᒃᑯᐊ ᐊᐱᖅᑯᑏᑦ ᐊᑖᓂ. 

“ᓯᕗᓕᕗᑦ ᐅᕙᑦᑎᓐᓂᒃ ᑕᒪᐅᖓ
ᑎᑭᐅᑎᑎᑦᑎᓯᒪᒻᒪᑕ
ᐊᔅᓱᕈᕐᓯᒪᓪᓗᑎᒃ ᐊᒻᒪᓗ

ᒪᑭᑕᒋᐊᒃᑲᓂᕐᐹᑦᑐᑎᒃ. ᑕᒪᓐᓇ
ᐱᐅᓯᕆᓯᒪᔭᖓᑦ ᐆᒪᑎᑦᑎᐊᓪᓚᕗᑦ.”

- ᒫᑎ ᐊᒻᒪ ᑰᑎᔅ, ᖁᕐᓗᖅᑐᖅ

ᑭᓇᒥᒃ ᐅᖃᖃᑎᖃᕈᓐᓇᖅᑭᑦ ᐊᑐᖅᑕᕕᑦ ᒥᔅᓵᓄᑦ?

ᖁᔭᓕᓂᖅ
 ᐅᓪᓗᒥ ᖁᔭᓕᔾᔪᑎᖃᖅᑐᖓ ᐆᒥᖓ...

ᖃᓄᖅ ᕿᔅᓵᑦᑐᑦ ᐱᐅᓯᖃᖃᑦᑕᕐᓯᒪᕙᑦ ᐱᕈᕐᓴᑎᓪᓗᑎᑦ? 
ᖃᓄᖅ ᐱᐅᓯᕆᓲᑎᑦ ᐊᔾᔨᖃᐸᓗᑉᐸᑉᐸᑦ ᐅᕝᕙᓘᓐᓃᑦ ᐊᔾᔨᖃᖃᑦᑕᖏᓪᓚᑦ ᐃᓚᓐᓄᑦ?

ᐃᒡᓗᕕᒐᖖᒍᐊᓕᐅᕐᓗᑎᑦ ᐱᒻᒪᕆᐅᓛᕆᔭᑎᑦ ᐊᑐᕐᓗᒋᑦ.

ᖃᓄᐃᑦᑐᑦ ᐃᓚᒌᒍᓰᑦ ᐅᕝᕙᓘᓐᓃᑦ ᐱᓕᕆᒍᑕᐅᕙᑦᑐᑦ ᐃᓕᓐᓄᑦ ᐊᑑᑎᖃᕐᐸᑉᐸᑦ
ᐊᒻᒪᓗ ᐱᔾᔪᑎᖃᕐᓂᓂᒃ ᐊᑐᑎᖃᖅᑎᑦᑎᕙᑉᐸᑦ?

ᑎᑎᕋᕐᓗᑎᑦ…

ᕿᔅᓵᒍᑎᖃᕐᓂᖅ ᐃᓅᒍᓐᓃᖅᑐᒥᒃ ᐃᓅᓯᕐᒥᓂᒃ ᑭᐱᓯᔪᒥᒃ
ᐃᑲᔪᖅᑕᐅᔾᔪᑎᒋᒋᐊᖃᕋᔪᓲᕆᒐᑦᑎᒍ. ᑭᓇᑐᐃᓐᓇᖅ ᐃᓄᑑᔾᔨᓂᐊᕆᐊᔅᓴᖅ
ᐃᓱᒪᔭᕆᐊᖃᙱᑦᑐᖅ. ᐃᓚᖏᑦ ᑭᒃᑯᑐᐃᓐᓇᐃᑦ ᖃᐅᔨᒪᙱᑐᐃᓐᓇᕆᐊᖃᕐᖓᑕ
ᖃᓄᖅ ᐃᓕᓐᓂᒃ ᐃᑲᔪᕆᐊᔅᓴᖅ ᐊᒻᒪᓗ ᐃᓚᖏᑦ ᕿᒪᕉᑎᓲᖑᓪᓗᑎᒃ, ᑭᓯᐊᓂ
ᐊᑕᐅᓯᑯᓗᒃ ᓇᓪᓕᒍᓱᑦᑐᖅ, ᑐᑭᓯᐊᔪᖅ, ᐊᒻᒪᓗ ᐃᑲᔪᕈᓐᓇᖅᑐᖅ
ᐱᕙᓪᓕᐅᑎᑎᑦᑎᓪᓚᕆᓲᖅ. ᑕᐃᒫᒃ ᐊᑑᑎᖃᓪᓚᕆᑉᐳᖅ ᓇᓂᓯᓂᖅ ᑕᐃᔅᓱᒥᖓ
ᑭᓇᒥᒃᑭᐊᖅ ᐊᒻᒪᓗ ᐅᖓᓯᑦᑐᔅᓴᐅᒐᓂ ᑕᐃᓐᓇ. ᐃᑲᔪᖅᑎᔅᓴᐃᑦ ᓇᒥᓕᒫᕐᖓᑕ. 

ᐱᔭᕆᐊᑐᒍᓐᓇᕐᖓᑦ ᐊᐱᕆᔭᕆᐊᔅᓴᖅ ᐃᑲᔪᖅᑕᐅᔪᒪᓗᓂ, ᑭᓯᐊᓂ
ᐃᑲᔪᖅᑕᐅᒍᒪᖃᑦᑕᕆᑦ. ᕿᓄᐃᓵᕐᓂᖅ ᐃᑉᐱᓐᓂᐊᒋᔭᓕᒫᕐᓄᑦ ᐱᔭᕆᐊᑭᓐᓂᕐᓴᐅᓲᖑᒻᒪᑦ
ᐃᑲᔪᖅᑕᐅᑎᑦᑐᓂ ᐊᓯᓐᓄᑦ ᐊᒻᒪᓗ ᖃᐅᔨᒪᑎᑦᑎᖃᑦᑕᕐᓗᓂ ᐃᕝᕕᑦ
ᐅᖁᒪᐃᓪᓕᐅᕈᑎᖏᓐᓂᒃ. ᐃᑲᔪᖅᑕᐅᒍᒪᖃᑦᑕᕆᑦ ᐃᓚᓐᓄᑦ, ᐱᖃᑎᓐᓄᑦ, ᐃᓐᓇᓯᓐᓄᑦ,
ᓘᑦᑖᓐᓄᑦ ᐋᓐᓂᐊᓯᐅᖅᑎᓄᓪᓘᓐᓃᑦ, ᐊᔪᕆᕐᓱᐃᔨᒧᑦ, ᓄᓇᔅᓯᓐᓂ ᓯᕗᓕᖅᑎᓄᑦ,
ᐃᓕᓴᐃᔨᓄᑦ, ᐃᓅᓯᓕᕆᔨᓄᑦ, ᐃᓱᒪᓕᕆᔨᓄᑦ, ᐊᒻᒪᓗ ᐃᓄᓕᕆᔨᓄᑦ
ᑐᑭᑖᕈᑎᖃᕆᐊᖃᖅᑎᓪᓗᑎᑦ, ᐊᒻᒪᓗ ᐃᑲᔪᖅᑕᐅᓂᐊᕋᕕᑦ ᑐᑭᓯᓂᕐᒥᒃ ᐊᒻᒪᓗ
ᑐᓴᐅᒪᖃᑦᑕᐅᑎᖃᑎᖃᕐᓂᕐᒥᒃ ᖃᓄᖅ ᐃᑲᔪᖅᑕᐅᔭᕆᐊᖃᕐᒪᖔᕐᐱᑦ ᐊᒻᒪᓗ ᑭᓱᒥᒃ
ᐱᔪᒪᒻᒪᖔᕐᐱᑦ ᒫᓐᓇ ᐱᔭᕆᐊᑐᔪᒃᑰᑎᓪᓗᓯ. 

ᑎᑎᕋᕐᓯᒪᓂᖏᑦ 8: 
ᓄᓇᓖᑦ

ᐃᑲᔪᖅᑎᒌᓐᓂᖅ

ᐱᓕᕆᖃᑎᒌᓐᓂᖅ ᑖᔅᓱᒥᖓᔅᓴᐃᓐᓇᖅ
ᐱᔾᔪᑎᖃᖅᑐᑎᒃ.



ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᙵᕕᖓᓐᓂᒃ ᐃᓱᒪᔅᓴᕐᓯᐅᕈᑎᖃᕐᓂᖅ
ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ: ᐱᓕᕆᖃᑎᒌᓐᓂᖅ ᑖᔅᓱᒥᖓᔅᓴᐃᓐᓇᖅ
ᐱᔾᔪᑎᖃᖅᑐᑎᒃ.

ᓱᒃᑲᐃᑦᑐᒥᒃ ᐊᓂᕐᓵᑯᑖᖃᑦᑕᕆᑦ, ᖃᓱᑎᓪᓗᒋᒃ ᑐᐃᒃᑭᒃ ᐊᒻᒪᓗ ᐱᒋᐊᕐᓂᐊᖅᑯᒍᒃ
ᐊᑐᐃᓐᓇᐅᓕᕈᕕᑦ. 

ᐱᓕᕆᖃᑎᒌᓐᓂᖅ ᑖᔅᓱᒥᖓᔅᓴᐃᓐᓇᖅ ᐱᔾᔪᑎᖃᖅᑐᑕ ᓄᓇᑦᑎᓐᓂ ᐊᒥᓱᓄᑦ ᑭᒃᑯᑐᐃᓐᓇᕐᓄᑦ
ᐃᑲᔫᑕᐅᔪᓐᓇᐸᒻᒪᑦ ᑕᒪᐃᓐᓂᒃ ᓇᒻᒥᓂᖅ ᐱᐅᓯᖏᓐᓂᒃ ᐊᑐᖅᑐᑎᒃ. ᐃᓱᒪᒋᓗᒍ ᖃᓄᖅ ᑕᒪᓐᓇ
ᐊᑐᖅᑕᐅᓲᖑᒻᒪᖔᖅ ᓄᓇᓖᑦ ᑲᑎᔭᕋᐃᒻᒪᑕ ᓲᕐᓗ ᓂᕆᕕᔾᔪᐊᖅᑐᓂᑦ, ᐱᙳᐊᖅᑐᓂᑦ,
ᐃᓕᖅᑯᓯᓕᕆᓂᕐᒧᑦ ᐃᓕᓐᓂᐊᑎᑦᑎᓂᕐᓂᑦ, ᒥᖅᓱᑎᑦᑎᖃᑦᑕᓂᕐᒥᒃ, ᐃᓕᓴᕕᒻᒥ
ᐊᐅᓪᓚᕐᓯᒪᑎᑦᑎᓂᕐᒥ ᐊᒻᒪᓗ ᓄᓇᓕᓐᓂᑦ ᓴᙱᖅᑐᖃᖅᑎᓪᓗᒍ. ᑭᒃᑯᓕᒫᑦ ᐊᑑᑎᖃᕐᐸᒻᒪᑕ
ᐃᓅᖃᑎᒌᑦᑎᐊᖅᑐᑎᒃ ᑐᕌᒐᖃᕐᐸᑦᑐᑎ ᓄᓇᖅᑲᑎᖏᓐᓄᑦ. 

ᖃᓄᐃᑦᑐᓂᑦ ᐊᑐᖅᑕᐅᒐᔪᑉᐸᑦᑐᓂᑦ ᐃᓚᒋᔭᐅᖃᑦᑕᕈᒪᕕᑦ? ᖃᓄᖅ ᐃᑲᔪᖅᑕᐅᔭᕆᐊᓕᓐᓄᑦ
ᐃᑲᔪᖅᑎᐅᔭᕆᐊᖃᖅᑑᔮᖅᑭᑦ ᐱᓕᕆᖃᑎᒌᑉᐸᑦᑐᓄᑦ ᐊᒻᒪᓗ
ᐃᖅᑲᓇᐃᔭᖃᑕᐅᔭᕆᐊᖃᖅᑑᔮᖅᑭᑦ ᐃᓅᓯᖃᑦᑎᐊᓂᕐᒨᖓᔪᓂᑦ?

ᐃᓚᒋᔭᐅᓂᕐᒥᒃ ᐃᑉᐱᓐᓇᓲᑦ ᐃᓅᖃᑎᒌᑦ
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᕈᑏᑦ ᐋᖅᑭᓱᖅᑕᐅᓯᒪᔪᑦ

ᐅᖃᐅᓯᖅ ᐊᑕᐅᓯᐅᖃᑎᒌᓐᓂᖅ ᑐᑭᖃᕐᓯᒪᓪᓚᕆᑦᑐᐊᓘᒻᒪᑦ ᐃᓄᓐᓄᑦ ᑕᐃᔅᓱᒪᓂ. ᐃᒫᒃᑐᑭᖃᕐᓯᒪᒻᒪᑦ
ᐃᑲᔪᖅᑎᒌᓐᓂᖅ ᐊᒻᒪᓗ ᑲᒪᒋᖃᑦᑕᐅᑎᑦᑎᐊᕐᓂᖅ ᐱᔾᔪᑎᒋᓪᓗᒍ ᑕᐃᔅᓱᒪᓂ ᑭᓇᓕᒫᖅ ᐃᓄᑑᓗᓂ
ᐃᓅᔪᓐᓇᓚᐅᙱᒻᒪᑦ ᐊᓯᒥᓂᒃ ᐃᑲᔪᖅᑎᖃᙱᓪᓗᓂ. 
ᑕᐃᒫᒃ ᑕᒫᓃᑉᐳᒍᑦ ᐅᓪᓗᒥ: ᐱᔾᔪᑎᒋᓪᓗᒋᑦ ᐊᑖᑕᒃᑯᕗᑦ ᐊᓈᓇᒃᑯᕗᓪᓗ ᐊᑖᑕᑦᑎᐊᒃᑯᕗᓪᓗ
ᐱᓕᕆᓯᒪᒻᒪᑕ ᐊᒻᒪᓗ ᐃᑲᔪᖅᑎᒌᒪᒻᒪᑕ ᑕᐃᒫᒃ ᐅᓪᓗᒥ ᑕᒪᑐᒥᖓ ᑕᑯᔪᓐᓇᕐᓂᐊᕋᑦᑕ. ᐅᐊᑦᑎᐊᕈ,
ᐃᓄᑐᖃᐃᑦ ᕿᒪᑦᑕᐅᕙᑦᑐᒥᓃᑦ ᑕᐃᒫᒃ ᐃᓅᓱᓐᓂᕐᓴᐃᑦ ᐃᓅᒍᓐᓇᓂᐊᕐᖓᑕ, ᐱᕈᐃᓪᓗᑎᒃ ᓱᕈᓯᕐᓂᑦ,
ᐊᒻᒪᓗ ᐃᑲᔪᕐᐸᑦᑐᑎᒃ ᓱᕈᓯᕐᓂᑦ ᐃᓕᓐᓂᐊᑎᑦᑐᒋᑦ ᐃᑲᔪᖅᑎᒌᒍᓐᓇᓂᐊᕐᖓᑕ. ᑕᐃᒫᒃ, ᐃᓄᐃᑦ
ᐊᒥᓱᕈᒃᑲᓂᕐᓂᐊᕐᖓᑕ ᐊᒻᒪᓗ ᐱᒃᑯᒍᓱᓐᓂᐊᕐᖓᑕ ᑭᒃᑰᓂᖏᓐᓂᒃ. ᐱᔭᕆᐊᑐᓯᒪᒐᓗᐊᖅᑎᓪᓗᒍ,
ᑲᓲᒪᒍᑕᐅᓚᐅᕐᖓᑦ ᐃᓅᖃᑎᑦᑎᓐᓄᑦ ᑕᐃᒫᒃ ᖃᑦᑏᓐᓇᐅᓂᕐᓴᐃᑦ ᑲᓲᒪᒍᓐᓇᑎᓐᓇᒋᑦ. ᑖᓐᓇ ᐅᖃᐅᓯᖅ
ᐊᑕᐅᓯᐅᖃᑎᒌᓐᓂᖅ ᐃᒫᒃ ᑐᑭᓕᒃ ᐱᓕᕆᖃᑎᒌᓐᓂᖅ ᑕᐃᒫᒃ ᐃᓅᔪᓐᓇᕐᓂᐊᕋᑦᑕ ᐅᕙᒍᑦ
ᐊᑖᑕᒃᑯᖏᑎᑐᑦ; ᑕᐃᒫᒃ ᓂᕆᐅᒋᔭᖃᓚᐅᖅᑐᑦ ᐅᕙᑦᑎᓐᓂᒃ ᑕᒪᑐᒥᖓ ᐊᑐᕈᓐᓇᕐᓂᐊᕋᑦᑕ.
ᐅᕙᓐᓄᓪᓕ, ᑕᐃᒫᒃ ᑐᑭᓕᒃ ᐊᑕᐅᓯᐅᖃᑎᒌᓂᖅ ᓯᕗᓕᕗᑦ ᐱᔾᔪᑎᒋᓪᓗᒋᑦ. … ᐃᓱᒪᔪᖓᓕ ᑕᐃᒫᒃ
ᐃᓕᒃᑲᓐᓂᕈᑦᑕ ᐊᑕᐅᓯᐅᖃᑎᒌᓐᓂᕐᒥᒃ ᑕᐃᒫᒃ ᓯᕗᓕᕗᑦ ᐱᓚᐅᕐᖓᑕ, ᐃᓅᔪᓐᓇᕐᓂᐊᕋᑦᑕ
ᐱᓕᕆᖃᑎᒌᒍᓐᓇᕐᓂᐊᕋᑦᑕᓗ ᒪᑭᑕᖃᑎᒌᑦᑎᐊᕐᓗᑕ ᐊᒻᒪᓗ ᖃᐅᔨᑎᓪᓗᒋᑦ ᓄᓇᕐᔪᐊᕐᒥᐅᑦ
ᐃᓅᓂᑦᑎᓐᓂᒃ ᐊᒻᒪᓗ ᐱᒃᑯᒍᓱᑦᑐᑕ ᑕᒪᑐᒥᖓ ᐃᓅᓂᑦᑎᓐᓂᒃ.

ᔮᓐ ᐳᑦᓇᒃ, ᐊᔪᕐᓇᕐᒪᑦ, ᐃᓄᐃᑦ ᐃᓕᖅᑯᓯᖏᑕ ᒥᔅᓵᓄᑦ ᑎᒥᐅᔪᖅ, 1978.E

ᐊᒥᓱᑦ ᐃᓄᐃᑦ ᐊᑐᖃᑦᑕᓕᕐᐸᓪᓕᐊᑲᓐᓂᓕᕐᖓᑕ
ᐃᓕᖅᑯᓯᖏᓐᓅᖓᔪᓂᑦ ᐊᐅᓪᓚᕐᓯᒪᓂᕐᓴᐅᕙᓕᖅᑐᑎᒃ,

ᐃᓚᖏᑦ ᐊᖑᓇᓱᑉᐸᑦᑐᑎᒃ, ᐃᓚᖏᑦ ᓂᕿᔅᓴᕐᓯᐅᐸᑦᑐᑎᒃ,
ᐃᓚᖏᑦ ᖃᓄᖅᑑᕈᑎᖃᕐᐸᑦᑐᑎᒃ ᓅᓯᒪᓂᕐᓴᐅᖃᑦᑕᕐᓂᐊᕋᒥᒃ

ᐊᓃᕋᔭᓪᓗᑎᒃ.
ᐱᕕᖃᕐᐸᒃᑲᓗᐊᖅᑮᑦ ᑲᔾᔭᐅᓴᕆᐊᕐᓯᒪᖃᑦᑕᓂᕐᒥᒃ ᓅᓯᒪᓪᓗᑎᑦ ᒫᓐᓇ?

ᖃᓄᖅ ᐃᑉᐱᓐᓂᐊᕙᑉᐱᑦ ᐊᐅᓪᓚᕐᓯᒪᓕᕋᐃᒐᕕᑦ? ᑭᓱᑦ
ᖁᕕᐊᒋᓂᕐᐹᕆᕙᑉᐱᒋᑦ ᐊᐅᓪᓚᕐᓯᒪᓪᓗᑎᑦ?

ᖃᓄᖅ ᐊᑐᕈᓐᓇᖅᑯᖓ ᐃᓅᓯᕐᓅᖓᔪᒥᒃ ᐃᑲᔪᖅᑎᓐᓂᒃ
ᐃᑲᔪᖅᑕᐅᒍᒪᒍᒪ ᒪᒥᓴᕐᐸᓪᓕᐊᓂᕐᓂᒃ?

ᐃᓄᐃᑦ ᓂᕿᖏᑦ ᐱᐅᔪᐊᓘᒻᒪᑕ ᑲᓲᑎᒍᑎᒋᓪᓗᒋᑦ ᐊᒻᒪᓗ ᓄᐊᑦᑐᒋᑦ.
ᓇᓪᓕᐊᒃ ᐃᓄᔅᓯᐅᑎᓂᑦ ᓂᕿᓂᑦ ᐱᐅᒋᓂᕐᐹᕆᕕᒋᑦ?

